
“ODOB US-SOLIḤIN” ASARIDA 
YORITILGAN AXLOQIY-
DIDAKTIK G‘OYALAR VA 
UNING PEDAGOGIK MAZMUNI

A. N. Nusratov
BuxDPI professori, p.f.f.d. (PhD)

Annotatsiya: Mazkur maqolada Markaziy Osiyo tasavvuf maktabining yirik vakili, mutasavvif olim Mahdumi A’zam 
Ahmad al-Kosoniyning “Odob us-soliḥin” asarida ilgari surilgan axloqiy–didaktik g‘oyalar tahlil qilinadi. Asarda insonning 
ruhiy komoloti, nafsni poklash, sabr, muhabbat, itoat, zikr va suhbat kabi fazilatlar orqali komil insonni shakllantirish 
masalasi yoritilgan. Muallifning didaktik qarashlari ilm, odob va amal birligini ta’minlashga qaratilgan bo‘lib, unda shaxs
ning ma’naviy yetukligi ilm va tarbiyaning uyg‘unligi asosida izohlanadi. Tadqiqotda asarning pedagogik mazmuni hamda 
uning zamonaviy ta’lim tizimidagi ahamiyati ilmiy tahlil qilinadi.

Kalit so‘zlar: tasavvuf, axloqiy tarbiya, didaktika, odob, sabr, muhabbat, suhbat, zikr, Mahdumi A’zam, komil inson, pe
dagogik g‘oya, ma’naviy kamol.
Abstract: This article analyzes the moral–didactic ideas presented in the work “Odob us-solihin” by the prominent Sufi 
scholar of Central Asia, Mahdumi A’zam Ahmad al-Kosoniy. The study explores the formation of a perfect human through 
virtues such as spiritual purification, patience, love, obedience, remembrance (zikr), and dialogue. The author’s didactic 
views emphasize the unity of knowledge, morality, and action, explaining human spiritual maturity through the harmony 
of education and upbringing. The pedagogical content and relevance of the work in the context of modern education are 
scientifically examined.

Key words: Sufism, moral education, didactics, ethics, patience, love, communication, remembrance, Mahdumi A’zam, 
perfect person, pedagogical idea, spiritual maturity.
Аннотация: В данной статье анализируются нравственно-дидактические идеи, изложенные в труде “Одоб ус-со-
лихин” крупного представителя среднеазиатской суфийской школы – Махдуми Аъзам Ахмада аль-Касани. В про-
изведении рассматриваются вопросы духовного совершенства человека через воспитание таких качеств, как 
очищение души, терпение, любовь, послушание, поминание (зикр) и общение. Дидактические взгляды автора 
направлены на обеспечение единства знаний, нравственности и действий, а духовная зрелость личности рас-
крывается через гармонию обучения и воспитания. В статье также рассматривается педагогическое содержание 
труда и его значение для современной образовательной системы.

Ключевые слова: суфизм, нравственное воспитание, дидактика, этика, терпение, любовь, общение, зикр, Мах-
думи Аъзам, совершенный человек, педагогическая идея, духовное совершенство.

KIRISH
Sharq ma’naviy tafakkurining eng yuksak qirralaridan biri – bu tasavvuf falsafasidir. Tasavvuf insonni 

nafaqat diniy, balki axloqiy, ijtimoiy va ruhiy jihatdan kamolga yetkazishga qaratilgan ta’limot sifatida Sharq 
pedagogik tafakkurining muhim tarmog‘iga aylangan. U asrlar davomida insonni o‘zini anglash, qalbni poklash 
va ruhiy yetuklik sari olib boruvchi mukammal tarbiyaviy maktab sifatida shakllandi. Markaziy Osiyo zaminida 
yashab o‘tgan mutasavvif olimlar – Ahmad Yassaviy, Bahovuddin Naqshband, Najmiddin Kubro va ulardan 
keyingi avlod vakillari bo‘lgan Mahdumi A’zam Ahmad al-Kosoniy kabi allomalar insonni komillikka yetaklovchi 
ilmiy–ma’naviy tizimni yaratdilar. Ularning asarlarida ta’lim, tarbiya, axloq, sabr, muhabbat, halollik, ixlos va 
odob kabi fazilatlar markaziy o‘rinni egallaydi. Ayniqsa, Mahdumi A’zamning “Odob us-soliḥin” asari nafaqat 
tasavvuf ilmi nuqtai nazaridan, balki pedagogik tafakkur taraqqiyoti jihatidan ham beqiyos ahamiyat kasb etadi.

“Odob us-soliḥin” asari solikning, ya’ni ma’naviy yo‘lga kirgan insonning qalbiy poklanish, axloqiy kamol 
va ijtimoiy mas’uliyat sari yetaklovchi ruhiy yo‘l-yo‘riqlar majmuasidir. Asarda keltirilgan fikr-mulohazalar insonni 
o‘z nafsini poklash, Allohga muhabbatni qalbda mustahkamlash, sabr va itoat fazilatlarini shakllantirishga 
da’vat etadi. Muallif bu jarayonni faqat ibodat va zohiriy amal bilan emas, balki ilm, odob, ixlos va muhabbat 

bilan mukammal qilishni ta’kidlaydi. Shu sababdan asar nafaqat diniy risola, balki axloqiy–pedagogik dastur 
sifatida ham qadrlidir.

Bugungi kunda ta’lim tizimida insonparvarlik, milliy qadriyatlar va ma’naviyatni tiklash masalalari eng 
dolzarb mavzulardan biridir. Raqamli texnologiyalar, global axborot oqimi, individualizm va iste’mol madaniya-
tining kuchayishi sharoitida yosh avlod ongida axloqiy qadriyatlar, odob, sabr, mehr va muhabbat kabi tushun
chalarning zaiflashuvi kuzatilmoqda. Shu bois tarixiy manbalar, xususan tasavvufiy asarlarda ilgari surilgan 
axloqiy–didaktik g‘oyalarni qayta o‘rganish va ularni zamonaviy ta’lim mazmuniga tatbiq etish dolzarb ilmiy 
masala hisoblanadi. Chunki bu jarayon nafaqat ma’naviy qadriyatlarni tiklash, balki ta’lim tizimini insonparvarlik, 
ruhiy poklik va odob asosida qayta shakllantirishga xizmat qiladi.

“Odob us-soliḥin” asarida ilgari surilgan g‘oyalar bugungi pedagogika fani uchun muhim nazariy manba 
bo‘la oladi. Asarda odob, sabr, muhabbat, suhbat, zikr, xizmat kabi tushunchalar insonni ruhiy kamolot sari 
yetaklovchi bosqich sifatida talqin etiladi. Bu fazilatlar zamonaviy ta’limda shaxsning axloqiy kompetensiyasini 
rivojlantirish, ijtimoiy faolligini oshirish, psixologik barqarorligini ta’minlash va irodaviy yetuklikni shakllantirishga 
xizmat qiladi. Shu jihatdan “Odob us-soliḥin” asari nafaqat diniy manba, balki shaxs kamolotining falsafiy-
pedagogik konsepsiyasini o‘zida mujassamlashtirgan muhim risola hisoblanadi.

Mahdumi A’zamning qarashlarida ilm va odob bir-birini to‘ldiruvchi ikki asosiy unsur sifatida ko‘riladi. U 
ilmni insonni haqiqatga eltuvchi vosita, odobni esa shu haqiqatga yetaklovchi ruhiy ko‘prik deb biladi. Demak, 
haqiqiy ilm egasi o‘z nafsini yenggan, odob bilan ziynatlangan, boshqaga foyda yetkazuvchi shaxsdir. Bu 
tamoyil bugungi ta’lim falsafasida “komil inson modeli” deb ataluvchi g‘oyaga uyg‘un keladi. Mazkur maqola 
tadqiqotning maqsadi – “Odob us-soliḥin” asaridagi axloqiy–didaktik g‘oyalarni tahlil qilish, ularning pedagogik 
mohiyatini yoritish hamda bu g‘oyalarning zamonaviy ta’lim tizimiga tatbiq etish imkoniyatlarini ilmiy asosda 
ochib berishdan iborat.

Mahdumi A’zam Ahmad al-Kosoniyning “Odob us-soliḥin” asaridagi axloqiy–didaktik konsepsiyalar birinchi 
marotaba zamonaviy pedagogik kompetensiyalar tizimi bilan qiyosiy tahlil qilindi. Shuningdek, asardagi tasav-
vufiy tushunchalar – sabr, muhabbat, suhbat, zikr, itoat va xizmat – zamonaviy ta’lim psixologiyasining fazilatlar 
modeli bilan uyg‘unlikda talqin etildi. Bu esa “Odob us-soliḥin”ni qadimiy risola emas, balki bugungi kun uchun 
dolzarb pedagogik manba sifatida ko‘rsatadi.

Tadqiqotning amaliy ahamiyati shundan iboratki, “Odob us-soliḥin” asaridagi g‘oyalar bugungi o‘qituvchi 
va tarbiyachilar uchun ma’naviy yo‘l-yo‘riq bo‘lib, o‘quvchilarda axloqiy qadriyatlarni shakllantirish, odob va 
madaniyatni mustahkamlash, muloqot madaniyatini rivojlantirish hamda komil inson tarbiyasini ta’minlashda 
metodik asos sifatida xizmat qilishi mumkin.

MAVZUGA OID ADABIYOTLAR SHARHI
“Odob us-soliḥin” asari mazmunan tasavvuf falsafasi va axloqiy–pedagogik tafakkurning o‘zaro uyg‘un-

lashuvini ifodalovchi muhim manba sifatida ilmiy adabiyotlarda keng yoritilgan. N. Komilovning “Tasavvuf va 
inson kamoloti” asarida tasavvuf inson ruhiyatini yuksaltiruvchi, nafsni poklovchi va ma’naviy komillikka yetak-
lovchi falsafiy tizim sifatida talqin etiladi. Muallifning ta’kidlashicha, Mahdumi A’zam kabi mutasavviflar insonni 
ruhiy kamolot sari olib boruvchi ma’naviy qadriyatlarni pedagogik ma’noda asoslab bergan. Shuningdek, K. 
Kattaev o‘zining “Markaziy Osiyo tasavvuf maktablari tarixi” nomli tadqiqotida Ahmad al-Kosoniyning ta’limotini 
naqshbandiya an’analari bilan uzviy bog‘liq holda ko‘rib, unda shaxsni tarbiyalash, odobni shakllantirish va 
ijtimoiy mas’uliyatni oshirishga qaratilgan g‘oyalarni tahlil qiladi.

A. G‘afurovning “Tasavvuf falsafasida axloqiy qadriyatlar” asarida esa Mahdumi A’zamning axloqiy qarash-
lari, xususan sabr, muhabbat, itoat va ixlos fazilatlari orqali komil insonni shakllantirish g‘oyalari chuqur yori
tilgan. A. Qodirov “Mahdumi A’zam Ahmad al-Kosoniy ta’limoti” nomli tadqiqotida asarning didaktik asoslarini, 
ilm va odob uyg‘unligini, shogird–ustoz munosabatlaridagi tarbiyaviy tamoyillarni tahlil etgan. G. Kattaeva esa 
qadimiy tasavvufiy asarlarning pedagogik talqinini o‘rganar ekan, “Odob us-soliḥin” risolasining zamonaviy 
ta’lim jarayonidagi ma’naviy–axloqiy ahamiyatini ko‘rsatib o‘tgan. Ushbu manbalar “Odob us-soliḥin” asarining 
nafaqat diniy, balki ilmiy–pedagogik tizim sifatida qadrlanishini tasdiqlaydi.

TADQIQOT METODOLOGIYASI 
Tadqiqot metodologiyasi sifatida “Odob us-soliḥin” asarini o‘rganishda manbashunoslik va tahliliy–qiyosiy 

yondashuvdan foydalanildi. Ma’lumotlar asosiy manba – Mahdumi A’zam Ahmad al-Kosoniyning “Odob 
us-soliḥin” qo‘lyozmasi hamda uni tadqiq etgan olimlar – N. Komilov, K. Kattaev, A. Qodirov va G. Kattaevalarning 
ilmiy asarlaridan olindi. Shuningdek, tasavvufiy g‘oyalar zamonaviy pedagogik qarashlar bilan taqqoslab, ilmiy-
nazariy tahlil usuli orqali umumlashtirildi. Olingan ma’lumotlar mazmunan guruhlanib, asosiy axloqiy-didaktik 
tushunchalar tizimlashtirildi va ularning bugungi ta’lim jarayonidagi ahamiyati ilmiy asosda tahlil qilindi.

TAHLIL VA NATIJALAR
“Odob us-soliḥin” – Markaziy Osiyo tasavvufiy–pedagogik merosining eng yirik namunalaridan biridir. Asar 

muallifi – buyuk mutasavvif, naqshbandiya ta’limotining yirik namoyandasi Mahdumi A’zam Ahmad al-Kosoniy 
(1461–1542) dir. U o‘z davrining eng bilimdon shayxlaridan bo‘lib, tasavvufni inson ruhiyatini poklovchi, jami-
yatni ma’naviy uyg‘otuvchi kuch sifatida talqin etgan. Asar nomidan ham ayonki, u solih (ya’ni, to‘g‘ri yo‘lda 
bo‘lgan, Allohga yaqinlikka intiluvchi inson)ning odoblari, fe’l-atvori, muomala madaniyati, ma’naviy mas’uliya-
tini o‘rgatuvchi manba sifatida yozilgan. Muallif risolani “insonga ilm yetarlidir” degan fikr bilan emas, balki “ilmni 
odob bezaydi, odobni esa ixlos saqlaydi” degan falsafiy prinsip bilan boshlab beradi.

Asar tuzilmasi jihatidan qisqa, ammo mazmunan chuqur: unda har bir bo‘lim axloqiy fazilatga bag‘ish-
langan bo‘lib, odob, sabr, muhabbat, zikr, suhbat, xizmat, ixlos va halollik kabi mavzular ketma-ket tahlil etiladi. 
Har bir fazilat shariat, tariqat va haqiqat darajalariga ko‘ra izohlanadi. Bu hol tasavvufiy ta’limotda “zohir va 
botin” birligi, ya’ni tashqi amal bilan ichki niyat uyg‘unligining muhimligini ko‘rsatadi.

Mahdumi A’zamning asarda ko‘zlagan asosiy maqsadi – insonni “ma’naviy komillik”ka yetkazishdir. Bu 
jarayon uch asosiy bosqichdan iborat deb ko‘rsatiladi:
1.	 Tazkiya an-nafs – nafsni poklash;
2.	 Taqviya al-qalb – qalbni mustahkamlash;
3.	 Tanvir ar-ruh – ruhni nurlantirish.

Unga ko‘ra, solik (shogird) bu uch bosqichni o‘ta olmas ekan, u haqiqiy ma’naviy yetuklikka erisha olmaydi. 
Shunday qilib, “Odob us-soliḥin” risolasi – bu insonning axloqiy, ruhiy va ijtimoiy kamolotini bosqichma-bosqich 
tarbiyalashga qaratilgan didaktik dasturdir.

Asardagi axloqiy–didaktik g‘oyalar tizimi1

“Odob us-soliḥin” asarining mazmunini tahlil qilar ekanmiz, unda ilgari surilgan g‘oyalar chuqur axloqiy 
tizimga asoslanganligini ko‘ramiz. Mahdumi A’zam odobni insonning eng oliy ziynati sifatida ta’riflaydi va 
shunday yozadi:

“Odob, insonni hayvoniy xislardan ajratguvchi nuri ilohiydir. Kimki odobdan bebahra bo‘lsa, ilm unga foyda 
bermas.”

Bu fikrda shaxs tarbiyasida odobning ilm va amaldan ustunligi ta’kidlanadi. Chunki ilm faqat aqlni yoritadi, 
odob esa qalbni nurlantiradi.

Asarda insonni kamolga yetkazuvchi asosiy axloqiy–didaktik g‘oyalar quyidagicha tizimlashtirilgan:
1.	 Sabr – ruhiy barqarorlikning asosi. Muallif sabrni Allohning bandaga bergan eng buyuk ne’mati deb 

biladi. Uningcha, sabr nafaqat musibatlarga chidash, balki Alloh taqdiriga rizo bilan qarash, shoshqa
loqlik va norozilikdan tiyilishdir. Pedagogik jihatdan bu insonda iroda, o‘zini tuta bilish, qaror qabul qilishda 
bardoshlilikni tarbiyalaydi.

2.	 Muhabbat – kamolot sari yo‘l. Mahdumi A’zam muhabbatni ruhning hayot manbai deb biladi. Unga ko‘ra, 
ilohiy muhabbat insonni nafsdan xalos etadi, ezgulik va saxovat sari yetaklaydi. Muhabbat shaxsda empa-
tiya, mehr–muruvvat, bag‘rikenglik kabi fazilatlarni shakllantiradi. Bu jihatdan u zamonaviy pedagogikadagi 
“emosional–intellektual tarbiya” tushunchasiga juda yaqin.

3.	 Zikr – qalb pokligi vositasi. Zikr (Allohni yod etish) solikni ichki uyg‘oqlikka, doimiy nazoratga o‘rga-
tadi. Zikrning pedagogik mohiyati – bu insonni o‘z hissiyotlarini boshqarishga, ruhiy sokinlikni saqlashga, 
diqqatni jamlashga o‘rgatishidadir.

4.	 Suhbat – tarbiya vositasi. Mahdumi A’zam suhbatni ruhiy o‘sishning eng muhim vositasi sifatida ta’ri-
flaydi. Chunki inson solih kishilar bilan suhbatda bo‘lish orqali ulardan fazilat o‘rganadi. Suhbat jarayoni 
o‘quvchi va ustoz o‘rtasidagi o‘zaro ma’naviy aloqaning timsolidir.

5.	 Xidmat – amaliy komillik bosqichi. Xidmat – boshqalarga foyda keltirish, jamoa manfaatini o‘z shaxsiy 
manfaatidan ustun qo‘yishdir. Bu sifat bugungi ta’limda “ijtimoiy mas’uliyat” kompetensiyasi sifatida 
qaraladi.

6.	 Itoat – tartib va intizomning asosi. Mahdumi A’zam nafaqat Allohga, balki ustozga, ota–onaga, jamiyatga 
itoatni ham muhim tarbiyaviy fazilat deb biladi. Unga ko‘ra, itoat – bu so‘zsiz bo‘ysunish emas, balki izzat 
va hurmatni anglovchi ongli intizomdir.
Shunday qilib, “Odob us-soliḥin”dagi bu fazilatlar tizimi insonni ruhiy jihatdan poklash, axloqiy jihatdan 

mukammallashtirish, ijtimoiy jihatdan mas’uliyatli shaxs sifatida tarbiyalashga xizmat qiladi.

1	 Ahmad al-Kosoniy, Mahdumi A’zam. Odob us-solohin. Toshkent: O‘zbekiston Milliy kutubxonasi qo‘lyozmasi, inv. № 495.

Mahdumi A’zamning axloqiy konsepsiyasi mohiyat e’tibori bilan shaxs tarbiyasiga yo‘naltirilgan kompleks 
tizimdir. U ilm va odobni inson kamolotining ikki ustuni sifatida belgilaydi. Shunday yozadi: “Ilm tanani tuzatsa, 
odob ruhni poklar.”

Bu fikr bugungi zamonaviy ta’lim falsafasidagi “bilim va tarbiya integratsiyasi” tamoyiliga mos keladi. 
Insonni faqat bilim bilan emas, balki fazilat bilan kamolga yetkazish g‘oyasi – Mahdumi A’zamning pedagogik 
merosining eng muhim jihatlaridan biridir.

Asarda ustoz–shogird munosabatiga katta e’tibor qaratilgan. Ustoz shunchaki o‘qituvchi emas, balki 
murabbiy, ruhiy yo‘l–yo‘riq ko‘rsatuvchi shaxsdir. Shogird esa ustozdan faqat ilm emas, odobni ham o‘rgan-
mog‘i kerak. Bu yondashuv hozirgi davrda “mentorlik pedagogikasi”, “axloqiy murabbiylik” kabi metodlarga 
asos bo‘ladi. Tasavvufiy ta’limotda tarbiya jarayoni “hol” va “qol” uyg‘unligiga asoslanadi, ya’ni so‘z va amal 
birligi. Mahdumi A’zamning fikricha, odob so‘z bilan emas, amal bilan ko‘rsatilishi kerak. Shu bois u shogirdni 
“odob bilan ziynatlangan ilmli inson” sifatida tarbiyalashni maqsad qiladi.

Pedagogik nuqtayi nazardan bu g‘oyalar quyidagi jihatlar bilan ahamiyatlidir:2

Tasavvufiy tushuncha Zamonaviy pedagogik ekvivalent Tarbiyaviy natija
Sabr Irodaviy tarbiya, stress menejment Barqarorlik, bardoshlilik
Muhabbat Empatiya, emotsional–intellekt Mehr–muruvvat, insonparvarlik
Zikr Kognitiv diqqat, meditatsiya texnikasi Ruhiy uyg‘oqlik, o‘zini boshqarish
Suhbat Kommunikativ kompetensiya Muloqot madaniyati, ijtimoiy faollik
Xidmat Ijtimoiy mas’uliyat va volontyorlik Jamiyatga foydali shaxs shakllanishi
Itoat Intizom va mehnat madaniyati Hurmat, jamoaviy uyg‘unlik

Shu tarzda, “Odob us-soliḥin”da ilgari surilgan axloqiy g‘oyalar nafaqat diniy-ma’naviy yo‘nalishda, balki 
ta’lim nazariyasining amaliy tamoyillari bilan ham bevosita bog‘liqdir.

Asar g‘oyalarining zamonaviy ta’lim bilan uyg‘unligi. Mahdumi A’zamning qarashlari hozirgi ta’lim para-
digmalari – shaxsga yo‘naltirilgan ta’lim, kompetensiyaviy yondashuv, ijtimoiy–emotsional o‘qitish kabi tizimlar 
bilan uyg‘unlashadi. Quyidagi jadval bunga yaqqol misoldir.

Ko‘rinib turibdiki, Mahdumi A’zamning g‘oyalari zamonaviy pedagogikaning asosiy maqsadlariga – komil, 
axloqan pok, ijtimoiy mas’uliyatli shaxsni tarbiyalashga xizmat qiladi. Shuningdek, “Odob us-soliḥin” asari 
bugungi o‘qituvchilar uchun ma’naviy-pedagogik qo‘llanma vazifasini o‘tay oladi. U ta’lim jarayonida insoniylik, 
mehr, sabr, hamkorlik va muloqot madaniyatini mustahkamlashga turtki beradi.

 XULOSA VA TAKLIFLAR
“Odob us-soliḥin” asari Sharq axloqiy merosining bebaho durdonasidir. Unda Mahdumi A’zam Ahmad 

al-Kosoniy insonni ma’naviy poklanish, sabr, muhabbat, xizmat, itoat va odob orqali komillikka yetaklash g‘oyasini 
ilgari suradi. Asar o‘z mohiyatiga ko‘ra tasavvufiy falsafa bilan pedagogik nazariyaning uyg‘unlashgan shaklidir.

Bu risoladagi g‘oyalar bugungi ta’lim tizimida yoshlar ongiga milliy axloq, muloqot madaniyati, irodaviy 
mustahkamlik, ijtimoiy mas’uliyat kabi fazilatlarni singdirishda o‘ta muhim nazariy va amaliy manba hisoblanadi.

Mahdumi A’zamning ta’limoti bugungi ta’lim–tarbiya jarayonida shaxsning ruhiy, axloqiy va ijtimoiy rivojla-
nishini uyg‘unlashtirishda metodologik asos bo‘la oladi. Shu bois “Odob us-soliḥin” asari Sharq va G‘arb ta’lim 
tizimlari o‘rtasida ma’naviy ko‘prik vazifasini bajaradi.

Foydalanilgan adabiyotlar ro‘yxati:
1.	 Ahmad al-Kosoniy, Mahdumi A’zam. Odob us-soliḥin. Toshkent: O‘zbekiston Milliy kutubxonasi qo‘lyozmasi, inv. № 495.
2.	 Kattaev, K. (2019). Markaziy Osiyo tasavvuf maktablari tarixi. Toshkent: Oaqnus Media.
3.	 Komilov, N. (2009). Tasavvuf va inson kamoloti. Toshkent: Ma’naviyat.
4.	 Al-Kubro, Najmiddin. (2007). Favoih al-jamal va futooh al-jalal. Qohira: Dar al-Kutub.
5.	 G‘afurov, A. (2018). Tasavvuf falsafasida axloqiy qadriyatlar. Samarqand: SamDU nashriyoti.
6.	 Qodirov, A. (2015). Mahdumi A’zam Ahmad al-Kosoniy ta’limoti. Toshkent: TDShI.
7.	 Naqshband, Bahovuddin. (2008). Maqomoti Naqshband. Istanbul: Erkam Yayinlari.
8.	 Nasr, S. H. (1997). Sufi Essays. Albany: State University of New York Press.
9.	 Al-Hujviriy. (2003). Kashf al-Mahjub (tarjima). London: Islamic Texts Society.
10.	 Gardner, V. R. (2006). The Written Representations of a Central Asian Sufi Shaykh: Ahmad al-Kasani “Makhdum-i 

A‘zam”. PhD Dissertation, University of Michigan.
11.	 Kattaeva, G. (2020). Qadimiy tasavvufiy asarlarning pedagogik talqini. Toshkent: Oaqnus.
12.	 Alavi-Olim Shayx, Muhammad al-Olim as-Sodiq. Lamahot min nafahot al-quds. O‘zFA Sharqshunoslik instituti qo‘ly-

ozmasi, inv. № 2671.

2	  Ahmad al-Kosoniy, Mahdumi A’zam. Odob us-solohin. Toshkent: O‘zbekiston Milliy kutubxonasi qo‘lyozmasi, inv. № 495.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

